
				এই পাতাটির মুদ্রণ সংশোধন করা প্রয়োজন। 
মহাপুরুষদিগের বিশেষত্ব
এ কথা সকলেই জানেন যে, শিখ-ধর্মগুরু বাবা নানকের প্রাণে যখন নবজীবন সঞ্চার হইয়াছিল, তখন তিনি একজন বেনের দোকানে কাজ করিতেন। দোকানে বসিয়া ক্ৰয়-বিক্রয় করিতেন। এই দোকানে বাসকালে তঁাহার অন্তঃকরণে নিবপ্রেমের সঞ্চার হইল। তিনি আর দোকানে অবস্থিতি করিতে পারিলেন না, দোকান হইতে বাহির হইয়া গেলেন। সামান্য ফকিরের বেশে গ্রামে গ্রামে, নগরে নগরে সুকণ্ঠে হরিনাম কীর্তন করিয়া বেড়াইতে লাগিলেন । ইহা দেখিয়া সকল লোকে বলিতে লাগিল যে, নানক ‘বউরা’ হইয়া গিয়াছে, নানক পাগল হইয়া গিয়াছে। “নানক ক্ষেপিয়াছে”- এই রব দেশময় রাষ্ট্র হইল। পথে ঘাটে, নগরে বাজারে, গ্রামে সর্বত্র যে তঁহাকে জানিত সকলেই বলিতে লাগিল, “নানক ক্ষেপিয়াছে, নানক
পাগল হইয়াছে।”
কেবল যে নানককেই এইরূপে লোকে পাগল বলিয়াছিল, তাহা
নহে। আমরা দেখিতে পাই যে, জগতের সকল মহাজনকেই এক সময়ে লোকে পাগল বলিয়াছে।
বাইবেল গ্রন্থে দেখিতে পাই যে, মীশুকে যখন ক্রুশে বন্ধন করিয়া বধ্যভূমিতে উপস্থিত করিল, তখন লোকে কঁাটার মুকুট প্ৰস্তুত করিয়া YDB DBDBB BBDD DDD S SDD DBB BDDYS TD DBB র্তাহাকে বিদ্রুপ করিবার উদ্দেশ্যে র্তাহার সম্মুখে আসিয়া “সেলাম, রাজা” এই বলিয়া তাহাকে উপহাস করিতে লাগিল। এই উপহাসের ভিতর প্ৰবেশ করিলে দেখিতে পাই যে, প্ৰাচীন য়িহুদী গ্রন্থে লেখা আছে, য়িহুদীদের রাজা Messiah হইবেন। যীশুকে তঁহার শিষ্যেরা যখন
Messiah বলিল, তখনই যীশু ধূত হইলেন। কেননা তিনি য়িহুদীদের

